
 
 

Fundargerð notendahóps ferðaþjónustunnar 

Fundurinn var haldinn af Hagstofu Íslands í gegnum fjarfundabúnað (Teams) þann 13. desember 2022 
frá 10:00-11:00. 
Aðilar frá ferðaþjónustunni voru alls 16 og komu m.a. frá: 

• SAF 

• Ferðamálastofu 

• Menningar- og viðskiptaráðuneyti 

• Landsbanka 

• Íslandsbanka 

• Rannsóknarmiðstöð ferðamála 
 

Á fundinum voru eftirfarandi Hagstofustarfsmenn: 

 

Fundarstjóri var Sóley Halla Eggertsdóttir, gæðastjóri Hagstofu Íslands. 

Dagskrá: 

1. Nokkur orð um Hagstofu Íslands 
2. Ferðaþjónustutölfræði 

a. Gistináttatölfræði 
b. Skammtímahagvísar 
c. Þjónustuviðskipti við útlönd 
d. Ferðaþjónustureikingar 
e. Ferðavenjurannsókn 

3. Notendakönnun – niðurstöður 
4. Umræður 

 

Fundargerð 

1. Hjörvar Pétursson frá Efnahags- og fyrirtækjasviði bauð fundargesti velkomna og kynnti 
fundarstjóra, Sóley Höllu. Fundarstjóri fór yfir dagskrá og tilgang fundarins, afurðir og 
eftirfylgni. Afurðir eru niðurstöður könnunar sem gerð var í aðdraganda fundar ásamt þessari 
fundargerð. Efni fundarins er innlegg inn í starfsáætlun 2023 auk þess sem fréttabréf verður 
sent út á vormánuðum. 
 
Fundarstjóri fór stuttlega yfir starfsemi og uppbyggingu Hagstofunnar og sagði frá úttekt sem 
stendur fyrir dyrum síðla maí n.k., en þá verða Hagstofa Íslands og aðrir opinberir 
hagskýrsluframleiðendur á Íslandi teknir út af evrópska hagskýrslusamstarfinu (European 
Statistical System – ESS) og er þar verið að taka út hvort íslenskir framleiðendur uppfylli 
meginreglur í evrópskri hagskýrslugerð. 



 
 

2. Svanhvít fór yfir gistináttatölfræði, hvernig hún er unnin, hvenær hún er birt og hvað sé 
framundan í þeim flokki. Ragnhildur fór yfir skammtímahagvísa í ferðaþjónustu, vinnslu 
þeirra og uppruna. Vésteinn fór yfir þjónustuviðskipti við útlönd, útgáfur og framtíðarsýn. 
Jana fór yfir ferðaþjónustureikninga, tilgang þeirra, umgjörð og hvað er á döfinni. Einnig fór 
hún yfir þróun hlutar ferðaþjónustu í landsframleiðslu frá 2009-2021. Hjörvar fór svo að 
lokum yfir ferðavenjurannsókn og hvað er framundan varðandi birtingar. 
 

3. Fundarstjóri fór yfir niðurstöður notendakönnunar, sem send var í aðdraganda fundarboðs. 
Spurt var eftirfarandi fjögurra spurninga: 
 

a. Hvað er Hagstofan að gera vel í ferðaþjónustutölfræði? 
b. Hvað má Hagstofan gera betur tengt ferðaþjónustutölfræði? 
c. Ert þú með nýjar/aðrar hugmyndir um talnaefni eða útgáfu, tengt ferðaþjónustu? 
d. Hvernig myndir þú vilja nálgast afurðir og þjónustu Hagstofunnar? 

 

Helstu niðurstöður: 

Hvað er Hagstofan að gera vel í ferðaþjónustutölfræði? 
• Hægt að tengjast flestum töflum með beinni tengingu við gögnin, sem einfaldar 

uppfærslu á gögnum. 
• Komin með tölur yfir flughreyfingar um Keflavíkurflugvöll 

• Mætti brjóta niður á flugfélög, áfangastaði og stærð flugvéla 
• Gögn um gistinætur eru til fyrirmyndar og góð sundurliðun 
• Ferðaþjónustureikningar eru gagnlegir 

• Birtir nú stóran hluta ferðaþjónustureikninga frá árinu 2009 
• Mánaðarlegar birtingar á skammtímahagvísum ferðaþjónustu 
• Ánægja með alla tilraunatölfræði í tengslum við ferðaþjónustuna 

 

Hvað má Hagstofan gera betur tengt ferðaþjónustutölfræði? 
• Brjóta betur niður gögn 

• Neysla erlendra ferðamanna eftir þjóðerni 
• Hlutfall af bílum sem fara til bílaleiga, í annan rekstur og til heimila 

• Meta fjölda óskráðra gistinátta erlendra ferðamanna 
• Aðgreina hálendið sem einingu, t.d. í gistigögnum. 
• Klára allar töflur ferðaþjónustureikninga sem allra fyrst – birta reikningana á föstu 

verðlagi 
• Öll ferðaþjónustutölfræði birt niður á landshluta og sveitarfélög 

• Öll gögn tengd ferðaþjónustu séu birt eftir sömu landshlutaflokkun 
• Kanna með undanþágu varðandi frekari sundurliðun niður á sveitarfélög, s.s. vegna: 

• Gistinætur og gestakomur 
• Framboð gistirýmis 
• Fjöldi herbergja og rúma 
• Nýting gistirýmis, herbergja og rúma 

• Betrumbæta gögn varðandi gistinætur 
• Skráningarviðmót fyrir gististaði þarf að vera eins einfalt og notendavænt og 

mögulegt er 
• Skortur á birtingu gagna varðandi framleiðni vinnuafls í ferðaþjónustu í heild 

• Og allar undirgreinar ferðaþjónustu skv. ISAT2008 atvinnugreinaflokkun 
• Vantar að geta borið saman við aðrar atvinnugreinar 

• Skortur á gögnum varðandi laun í atvinnugreininni 



 
• Talnaefni um dreifingu launa fullvinnandi launafólks eftir atvinnugrein 

• Aukin samvinna á milli sviða Hagstofu sem starfa við ferðaþjónustutölfræði nauðsynleg 
• Samræma tímaskilgreiningar allra gagna þannig að notendaviðmót þeirra sé vænlegra 
• Undir framleiðsluvirði einkennandi greina í ferðaþjónustu og annarra atvinnugreina: 

• Setja frekari sundurliðun á vergum þáttatekjum, rekstrarafgangi og afskriftum 
(sbr. í framleiðsluuppgjör þjóðhagsreikninga) 

• Jákvætt að sjá vinnsluvirðið sundurliðað 
• Sundurliða betur undirliði talnaefnis um þjónustuviðskipti við útlönd 
• Vöntun er á gögnum yfir framleiðni í greininni 
• Vöntun er á bættri launatölfræði fyrir greinina 
• Innleiða mætti notkun á „einkennandi greinum ferðaþjónustu“ 

• Alls staðar þar sem stuðst er við atvinnugreinaskiptingu 
• Bæta ferðaþjónustureikninga, fylla inn allar þær hagstærðir sem í þá vanta  

• Hafa tiltækt á föstu verðlagi til samræmis við aðra þjóðhagsreikninga 
 

Ert þú með nýjar/aðrar hugmyndir að talnaefni eða útgáfu, tengt ferðaþjónustu? 

• Meira af Airbnb gögnum 
• Meira niðurbrot á gögnum 
• Flytja gögn frá Ferðamálastofu yfir til Hagstofunnar – hafa allt á einum stað 
• Birta tölfræði varðandi þau verðmæti/útgjöld sem verða til á hvern ferðamann 

• Staðvirt, eftir þjóðerni og eftir samgöngumáta 
• Svæðisbundnir ferðaþjónustureikningar 
• Ferðaþjónustureikningar birtir ársfjórðungslega, líkt og þjóðhagsreikningar 
• Hagstofan taki að sér að birta upplýsingar varðandi rekstrarleyfi gisti- og veitingastaða 

• Eftir sveitarfélögum (fjölda veitingastaðasæta og fjölda rúma á gististöðum) 
• Birta tölfræði varðandi hópbifreiðaflota ferðaþjónustu eftir landsvæðum og sveitarfélögum 
• Farið verði í þá vegferð með ferðaþjónustureikninga, svæðisbundna og fyrir landið í heild, að 

samtvinna  þá við aðferðafræði umhverfis- og efnahagsmælikvarða til að meta sjálfbærni í 
ferðaþjónustu í heild 

• System of Environmental-Economic Accounting (SEEA) 
• Measuring the Sustainability of Tourism (MST) 
• Birta alla ferðaþjónustutölfræði niður á landshluta og sveitarfélög (eins og hægt er) 

 
Hvernig myndir þú vilja nálgast afurðir og þjónustu Hagstofunnar? 

• Með sjálfvirkum tengingum við töflur 
• Í reglulegum útgefnum gröfum og tímaröðum 
• Í gegnum API-tengingar  

 
 

4. Umræður voru góðar. Ferðaþjónustureikningar eru gríðarlega mikið hagsmunamál og 
atvinnugreinin þarf á þeim að halda vegna áætlana. Þeir þurfa að vera útfylltir tímanlega og 
allar töflur unnar og staðvirtar. Það vanti t.d. samneyslutöfluna. SAF leggur mikla áherslu á 
þennan part. 
 
Ferðaþjónustureikningar ekki unnir nema samið sé um það við ráðneyti og því var velt upp 
hvort það ætti að vera þannig. Spurning hvort Hagstofan eigi að hafa framlög á fjárlögum 
þannig að þetta verði hluti af reglulegum rekstri hennar. Ákveðin óvissa um hvort verkefnið 
verði fjármagnað. 
 
Rætt var um gistináttatölfræði. Tölfræði vegna óskráðra gistinátta mun fara aftur af stað. 
Nokkuð var rætt um landshlutaflokkun og t.d. það hvort hægt sé að skipta Norðurlandi upp í 



 
Norðurland eystra og Norðurland vestra. Slæmt að geta ekki fengið gögn niður á svæði og 
sveitarfélög. Því var velt upp hvort þessi aðskilnaður væri orðinn úreltur, m.a. í ljósi þess að 
ársreikningar eru orðnir að opinberum gögnum. Starfsmenn Hagstofu fóru yfir það að þeir 
séu bundnir að lögum, það sé þó hægt að hafa skoðun á lagaatriðinu. Ekki væri hægt að 
skipta svæðum upp í öllum tilfellum eins og ákjósanlegast væri vegna laga um rekjanleika.  
 
Rætt var um gæði gistináttagagna, hvort allir væru að skila gögnum inn og hvað væri gert ef 
svo er ekki. Rætt var um að gott væri að sjá hvert skilahlutfallið væri. Starfsmaður Hagstofu 
segir klásúlu vera um áætlanir og skilin í lýsigögnunum en það mætti yfirfara hana og passa 
að þetta sé almennt skýrara. 
 
Fram kom spurning um það hvort Hagstofan og Landmælingar gætu komist í betra samband 
þannig að öll landfræðigögn sem Hagstofan safnar séu birt hjá Landmælingum í 
landfræðilegum upplýsingum (GIS). Þessari spurningu verður komið áfram innan 
Hagstofunnar og málið kannað. 
 
Rætt var um framsetningu gagna og var Hagstofunni þar hrósað fyrir hana ásamt 
fjölbreytileika. Talað var um að gott væri að fá betri samræmingu á framsetningu þannig að 
hægt væri að leggja saman í töflunum og minnka þannig handavinnu. Mikil ánægja var með 
Datawrapper og að gott sé að taka gögn þaðan. Fram kom að gott væri að geta valið tíðni í 
stað þess að breyta árgögnum í mánaðargögn o.s.frv.  
 
Rætt var um að gott væri að vera með beina tengingu við bókunarvélar hótela. 
 
Spurt var um gögn um þjónustujöfnuð og hvort að hægt væri að gefa þau gögn út fyrr líkt og 
með vöruskiptin í formi bráðabirgðatalna. Starfsmaður Hagstofu svaraði því til að rétt væri að 
þessum gögnum væri safnað á annan hátt en gögnum um vöruviðskipti. Hagstofan fái engin 
gögn mánaðarlega nema kreditkortagögn og verið sé að framreikna út frá VSK gögnum sem 
séu á tveggja mánaða takti og mánaðarleg tölfræði því að koma seint út hér. 
 
 
Fundi var slitið kl. 11:00 og glærur sendar þátttakendum að loknum fundi. 

 

 


